Ychydig o hanes y fatel fu’n ddiweddar mewn ynys a elwir Gansi lle darfu i’r Ffrancod feddwl eu bod wedi ei hennill hi, a thrwy ryfedd ragluniaeth Duw fel y darfu i ychydig nifer o wŷr Lloegr eu gorchfygu nhw, ar Droad y Droell.

1.

Pob cadarn ryfelwr, pob sawdwr da ei swydd,

Yn Nuw rhowch ymddiried, ar led chwi gewch lwydd;

Y fo ydyw’r penieth ym mhob sir,

Ar ddurew a thân, ar ddŵr a thir;

Y fo sy’n riwlio’r cledde clir,

Yn ddifyr gwna ddyfod

I gadw ein gwlad, iawnhad yn hwy,

Na chaffo un gelyn melyn mwy

Trwy gledde glas na phlas na phlwy’

Eu dryllio drwy drallod.

2.

Chwi glywsoch y leni ryw ystori dost iawn

Pan lenwodd y Ffrancod fel llygod yn llawn

I Ynys Gansi, wisgi wawr,

Haid aneiri’ yn llenwi’r llawr

O ben rhyfelwyr, mwrdrwyr mawr;

On’d dirfawr y darfu

I army Lloeger, dyner des,

Dynnu’n gry’ drwy dân a gwres?

Gorchfygu a chefnu’r llu fu’r lles,

Mae hanes o hynny.

3.

Tuag wyth mil o’r Ffrancod fu’n dyfod i dir

A phawb o’r rhain yma am gynhafa gwn hir,

Y rhain a ddoen’, ni ymdroen’, i’r dre’

Er boddi ein grym â’u byddin gre’;

Ond hyder nawdd y Tad o’r ne’

A’i fore leferydd,

Ond inni alw ar d’enw di,

Mewn dawn o’th rad wyt Un a Thri,

Codi a wnest a’n cadw ni

Yn ddiboeni yn dda beunydd.

4.

Pan ddoen’ i’r dre’ gynta’, rhag lladdfa a rhag llid,
Ymostwn’ i’w meddwl yn gwbwl i gyd;

General Lloeger, dyner daith,

Gorfod iddo heb gwyno’r gwaith

Addo ei ore, modde maith,

Fyw’n dyner faith danyn’,

A throi holl swydde’r dre’ a’r wlad

I’r Ffrancod duon, hyllion had;

Ond Duw o’i nefol lwyddol wlad

R(i roddiad mawr iddyn’.

5.

Dechre byw’n llawen pan droedien’ y dre’,

Yfed a bwyta heb ddim llwgfa yn un lle;

Nid oedd dim byd ond gwynfyd gwael

A sosi i gyd i’r Sais i’w gael;

Nhw oedd yn rhannu a meddu’r mael

Yn arael aneiri’;

Dweud y caen’ bob peth gerbron

O fwyngry’ hawl y fangre hon;

Pob peth i’w meddiant, llwyddiant llon,

Caen’ ddigon o ddiogi.

6.

Y General prysur r(i lythyr o’i law

At gyfaill mwyn gweddedd yn bruddedd mewn braw;

Dymuned arno godi’r gwŷr

A fflamio o dân ( phlwm a dur,

Ac iddynt sefyll bawb yn bur

Trwy gysur i geisio

Rhoi i’r gelynion greulon gri,

Y rhain oedd dan frolio yn addo i ni

Ein rhoi hyd y llawr a’n gwaed yn lli’

Trwy gyni a thrwy gwyno.

7.

Bu hwn mewn brys garw yn galw am y gwŷr,

(’r gynne a’r cleddydde ben bore bu’n bur;

Fe roes i’r Ffrancod frecwast poeth,

Sef plwm a thân, ŵr diddan doeth;

Bu claddu’n wir trwy’r cledde noeth

Yn gyfoeth a gafwyd;

Lladdason’ fwy na phedwar cant

O’r Ffrancod gleision, blinion blant;

Trwy wyrthie’r nefol siriol Sant

Er haeddiant fe’u rhoddwyd.

8.

A’r lleill a garcharwyd, nhw glymwyd tan glo,

Tan faner gwŷr Lloeger caen’ drymder am dro;

Saethu eu blaenor nhw yn ei ben,

Bu’n fawr ei lid, mae’n farw ei len,

Bu’n ole ei bryd, mae’n ail i bren

Yn gelen mewn gole;

C(i’n blaenor ni syre sias,

Sef ymladd gyda’r gelyn glas;

Gwaredodd Duw ei annwyl was

Cyfaddas ei fodde.

9.

Er bod ganddyn’ nifer neu lawer o lu

Holl bendod y Ffrancod gaen’ ddiwrnod go ddu;

Er bod pedwar am bob un

O ddynion gwisgi, lysti lun,

Fe gode Dduw i gadw ei ddyn

A’i dyddyn, rhaid adde’;

Rh(i gledde Lloeger, flinder flas,

I galon glir y gelyn glas;

Gwnawn grio’n llym am rym ei ras

Cyfaddas a fydde.

10.

Pe galwe wŷr Lloeger trwy ddyfnder ar Dduw

Beth alle’r gelynion tra byddon nhw byw?

Er codi o Ffrainc, er codi o Sbaen,

Er dwad Holant yn eu blaen,

Ameirca naws drenga’ ei straen,

Pa beth a wnaen’ inni?

Petaen ni yn codi’n fore iawn

I alw’r Arglwydd, Llywydd llawn,

A rhoddi arno bob prydnawn

Ein gwiwddawn deg weddi!

Yn 1781 yr argraffwyd y faled sy’n cynnwys y gerdd hon yr ymddengys ei bod yn adrodd hanes brwydr rhwng lluoedd Ffrainc a Lloegr ar 6 Ionawr 1781 wedi i’r Ffrancwyr geisio meddiannu a rheoli ynys Jersey.

*

Troead y Droell.

1.

Pob cadarn Ryfelwr pob Sawdwr dâ’i swydd

Yn Nuw rhowch ymddiried,

Ar led chwi gewch lwydd,

Y fo ydyw’r peniaeth ymhob Sir,

A’r ddurew a than ar Ddŵr a Thir,

Y fe sy’n Riwlio’r Cledde Clir,

Yn ddifyr gwna ddyfod,

I gadw ein gwlad iawnhâd yn hwy,

Na chaffo un gelyn melyn mwy,

Trwy Gledde glâs na phlâs na phlwy,

I’w dryllio drwy drallod,

2.

Chwi glowsoch y leni ryw ystori dost iawn,

Pan lenwodd y Ffrangcod fel llygod yn llawn,

I Ynys Gansi wisgi wawr,

Haid aneiri yn llenwi’r llawr,

O ben Rhyfelwyr mwrdrwyr mawr,

Ond dirfawr y darfu,

I Army Lloegr dyner dês,

Dynnu’n grŷ drwy dân a gwrês,

Gorchfygu a chefnu’r llu fu’r lles,

Mae hanes o hynny,

3.

Ty ag wyth mil o’r Ffrangcod,

Fu yn dyfod i dir,

A phawb o’r rhain yma,

Am gynhafa Gwn hir,

Y rhain a ddoen ni ymdroen i’r Drê,

Er boddi’n grym ai byddin grê.

Ond hyder nawdd y Tâd or Nê,

Ai fore leferydd,

Ond inni alw ar d’Enw di,

Mewn dawn o’th râd wyt un a thri,

Codi a wnest a’n cadw ni,

Yn ddi-boeni yn dda beunydd,

4.

Pan ddoen ir Drê gynta,

Rhag lladdfa a rhag llid,

Ymostwn iw meddwl, yn gwbl i gid,

General Lloegr  dyner daith,

Gorfod iddo heb gwyno’r gwaîth,

Addo i ore modde maith,

Fyw’n dyner faith danyn,

A Throi holl swydde’r Drê ar wlad,

Ir Ffrangcod duon hyllion hâd,

Ond Duw oî Nefol lwyddol wlâd,

Roe roddiad fawr iddyn.

5.

Dechre byw’n llawen pan droedian y[ ]

Yfed a bwytta heb ddim llwgfa’n un llê,

Nid oedd dim byd ond gwynfyd gwael,

A Sosi i gyd ir Sais iw gael,

Nhw oedd yn rhannu a meddu’r mael,

Yn arael aneiri,

Dweud y caen bob peth gerbron,

O fwyn-gry hawl y fan-gre hon,

Pob peth iw meddiant llwyddiant llon,

Caen ddigon o ddiogi.

6.

Y General prysur roe Lythyr oi law,

At gyfaill mwyu gweddedd,

Yn bruddedd mewn braw,

Dymuned arno godi’r gwyr,

A fflamio o dân a phlwm a dur,

Ag iddynt sefyll bawb yn bur,

Trwy gysur i geisio,

Rhoi ir gelynion greulon gri,

Rhain oedd dan frolio yn addo i ni,

Ein rhoi hyd y llawr an gwaed yn lli,

Trwy gyni a thrwy gwyno.

7.

Bu hwn mewn brys garw yn galw am y gwŷr

Ar Gynne ar Cleddyfe ben bore bu’n bur,

Fo roes i’r Ffrangcod Frecfast poeth,

Sef Plwm a thân wr diddan doeth,

Bu Claddu’n wir trwy’r Cledde noeth,

Yn gyfoeth a gafwyd,

Lladdason fwy na phedwar Cant,

O’r Ffrangcod gleision blinion, blant,

Trwy wrthie’r Nefol siriol Sant,

Er haeddiant fe ai rhoddwyd.

8.

Ar lleill a garcharwyd nhw glymwyd tan glô

Tan faner gwyr Lloegr caen drymder am drô,

Saethu eu blaenor nhw yn ei ben,

Bu’n fawr i lid mae’n farw i len,

Bu’n ole’i bryd mae’u ail i bren,

Yn gelen mewn gole,

Cae’n blaenor ni syre sias, 

Sef ymladd gyda’r gelyn glas,

Gwaredodd Duw ei anŵyl wâs,

Cyfaddes ei fodde,

9.

Er bod ganddyn nifer neu lawer o lu,

Holl Bendod y Ffrangcod,

Gaen Ddiwrnod go ddu,

Er bod pedwar am bob un,

O ddynion gwisgi lysti lun,

Fe gode Dduw i gadw ei ddyn,

Ai dyddyn rhaid adde,

Rhoe gledde Lloegr flinder flâs,

I galon glir y gelyn glâs,

Gwnawn grio yn llym am rym ei râs,

Cyfaddas a fydde.

10.

Pe’i galwe wyr Lloegr trwy ddyfnder ar Dduw

Beth alle’r gelynion tra byddo nhw byw,

Er codi Ffraingc er codi o Sbaen,

Er dwad Holant yn ei blaen,

Americca naws drenga ei straen,

Pa beth a wnaen inni?

Pedfae ni’n codi yn fore iawn,

I alw’r Arglwydd llywydd llawn,

A rhoddi arno bob prydnhawn,

Ein gwiwddawn deg Weddi

Hugh Jones Llangwm a’i cant

Teitl yr wynebddalen

Ychydig o hanes y Fattel fu’n ddiwedd[ ] mewn Ynys a elwir Gansi lle darfu ir ffrangcod Feddwl ei bod wedi ei hynill hi, a thrwy ryfedd Ragluniaeth Duw fel y darfu i ychydig nifer o Wyr Lloegr eu gorchfygu Nhw.

